
IZVJEŠTAJ/IZVJEŠĆE 

O REVIZIJI FINANSIJSKIH-FINANCIJSKIH IZVJEŠTAJA

na dan 31. decembra/prosinca 2001. godine

DRUŠTVENOG FONDA ZA PENZIJSKO I INVALIDSKO OSIGURANJE

BOSNE I HERCEGOVINE 

Sarajevo, novembar/studeni 2002. godine

MENADŽMENTU FEDRALNOG ZAVODA ZA PENZIJSKO-

MIROVINSKO I INVALIDSKO OSIGURANJE MOSTAR

IZVJEŠTAJ REVIZORA

1. Obavili smo reviziju finansijskih izvještaja Društvenog fonda za penzijsko i invalidsko osiguranje na dan 31.12.2001. godine, izkazanu na stranicama od 1-22. Za  ove finansijske izvještaje odgovoran je menadžment Društvenog fonda za penzijsko i invalidsko osiguranje BiH.  Naša odgovornost svodi se na izražavanje mišljenja o tim finansijskim izvještajima na temelju provedene revizije.

2. Reviziju smo obavili, na osnovu ovlaštenja u skladu sa Zakonom o reviziji («Sl.novine FBiH»,br. 48/99), i sa INTOSAI međunarodnim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji podkrepljuju iznose i objave u finansijskim izvještajima. Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja.  Vjerujemo da je provedena revizija pouzdan osnov za izražavanje našeg mišljenja.

Nakon obavljene revizije skrećemo pažnju na sljedeće:

· Godišnji obračun kao i Izvještaj o popisu sredstava i izvora sredstava sa stanjem na dan 31.12.2001. godine nije usvojen od strane Upravnog odbora.

· Upravni odbor je donio Odluku o otvaranju depozitnih računa za prikupljanje javnih prihoda   suprotno Naredbi o uplatnim računima javnih prihoda budžeta i izvanbudžetskih fondova.

· Prihodi su više iskazani za 11,629.660 KM po osnovu novčanih sredstava ostvarenih prodajom preduzeća iz nadležnosti Agencije za privatizaciju u Federaciji BiH.

· Nije otvoren podračun za prikupljanje i evidentiranje doprinosa za penzijsko i invalidsko osiguranje vojnih osiguranika u skladu sa članom 126. Zakona o penzijskom i invalidskom osiguranju.

-
Nije ispoštovana procedura donošenja Finansijskog plana u skladu sa članom 24. Zakona o budžetu-proračunu u F BiH.

-

Izmirenje obaveza po osnovu doprinosa za penzijsko i invalidsko osiguranje suprotno Naredbi o načinu prikupljanja javnih prihoda, načinu uplate javnih prihoda budžeta i izvanbudžetskoh fondova.

4.
Po našem mišljenju, zbog naprijed navedenih učinaka, finansijski izvještaji ne daju istinit i fer pregled o finansijskom stanju izvanbudžetskog korisnika Društvenog fonda za penzijsko i invalidsko osiguranje Bosne Hercegovine na dan 31.12.2001. godine.

     Zamjenik generalnog revizora                                                                          Generalni revizor

     ________________________                                                                _________________________

       Branko Kolobarić, dipl.oec.                                                                  mr Ibrahim Okanović, dipl.oec.       

IZVJEŠTAJ

o obavljenoj reviziji finansijskih izvještaja

DRUŠTVENOG FONDA ZA PENZIJSKO I INVALIDSKO OSIGURANJE BIH

na dan 31.12.2001. godine

1.
UVOD


Reviziju finansijskih izvještaja Društvenog fonda za penzijsko i invalidsko osiguranje (u daljem tekstu: DF PIO BiH) smo obavili na temelju ovlašćenja u skladu sa Zakonom o reviziji budžeta-proračuna Federacije BiH («Sl.novine FBiH», br. 48/99) i sa INTOSAI revizijskim standardima.

Reviziju finansijskih izvještaja za godinu koja završava 31.12.2001. godine sa početnim stanjima obavili su:

· Pudar Anica, dipl.oec. -  ovlašteni revizor i

· Logo Dunja, dipl.oec. -  revizor

Revizijom poslovanja za 2001. godinu u DF PIO BiH, obuhvaćen je pregled i provjera izvanbudžetskog fonda sa pravnog, računovodstvenog i finansijskog aspekta.


Revizija je obavljena u periodu od 15.10. do 31.10.2001. godine u prostorijama DF PIO BiH u Sarajevu u ulici Ložionička br. 2. u prisustvu ovlaštenih predstavnika DF PIO BiH.

2.
OPŠTI PODACI O IZVANBUDŽETSKOM KORISNIKU

DF PIO BiH je u 2001. godini bio jedan od Nosioca penzijskog i invalidskog osiguranja na teritoriji Federacije BiH. DF PIO BiH je u 2001. godini poslovao u skladu sa Zakonom o penzijskom i invalidskom osiguranju (“Sl.novine FBiH”, br. 29/98) i Odlukom o izmjenama i dopunama Zakona o penzijskom i invalidskom osiguranju Federacije BiH (“Sl. novine FBiH”, br. 49/00). 

Djelatnost DF PIO BiH, regulisana članom 2. Statuta Fonda, je ostvarivanje prava iz penzijskog i invalidskog osiguranja osiguranika i korisnika prava. 

Zakonom o penzijskom i invalidskom osiguranju uređuje se: sticanje, ostvarivanje i prestanak prava iz penzijskog i invalidskog osiguranja, ko se smatra osiguranikom, penzijski staž, osiguravanje sredstava za penzijsko i invalidsko osiguranje i druga pitanja u vezi s penzijskim i invalidskim osiguranjem.

Prava iz penzijskog i invalidskog osiguranja su:

· pravo na starosnu penziju,

· pravo na invalidsku penziju,

· pravo na porodičnu penziju,

· pravo osiguranika sa promjenjenom radnom sposobnošću.

Sredstva potrebna za ostvarivanje prava i obaveza iz penzijskog i invalidskog osiguranja, osiguravaju se iz doprinosa i drugih izvora i predstavljaju prihod DF PIO BiH kao Nosioca osiguranja, u skladu sa članom 117. Zakona o penzijskom i invalidskom osiguranju. 

DF-om PIO BiH upravlja Upravni odbor, sastavljen od 7 (sedam) članova, koje imenuje Vlada Federacije BiH.

U sprovođenju penzijskog i invalidskog osiguranja, za vršenje pravnih, finansijskih, stručnih, administrativnih i drugih poslova od značaja za njegov rad, DF PIO BiH ima Statutom (član 113. Statuta) predviđene sljedeće organizacione dijelove i to:

· Biro direktora sa sjedištem u Sarajevu,

· Direkciju DF PIO BIH sa sjedištem u Sarajevu, u kojoj se obrazuju sektori, odsjeci i grupe kao unutrašnje organizacione jedinice,

· Filijale DF PIO BIH, sa sjedištem u Bihaću, Goraždu, Mostaru, Sarajevu, Travniku, Tuzli i Zenici, u kojima se obrazuju odsjeci i grupe kao unutrašnje organizacione jedinice i   

· Poslovnice DF PIO BIH, sa sjedištem u općinama, kao organizacione jedinice filijale.
Za obavljanje poslova DF PIO BiH, predviđenih Statutom Fonda, organizovana je Služba u skladu sa Odlukom o unutrašnjoj organizaciji Fonda i Pravilnikom o sistematizaciji radnih mjesta u Fondu. U Službi DF PIO BiH sa 31.12.2001. godine bilo je zaposleno 767 radnika.

Poslovanje DF PIO BIH, zaključno sa 31.12.2001. godine, se odvijalo preko žiro računa otvorenih kod poslovnih banaka na osnovu zaključenih ugovora i to: POSTbanke, UNIVERZAL banke, UNION banke i CENTRAL PROFIT banke. Filijale DF PIO BIH su imale otvorene akreditive u poslovnim bankama na teritoriji gdje posluju jedinice (filijale) DF PIO BiH.

Sjedište DF PIO BiH u 2001. godini je bilo u Sarajevu.

Napomena uz opće podatke o izvanbudžetskom korisniku

Visoki predstavnik za BiH donio je Odluku Zakona o organizaciji penzijskog i invalidskog osiguranja Federacije BiH 27.11.2000. godine («Sl.novine F BiH», br.49/00) koja je stupila na snagu odmah, na privremenoj osnovi sve dok Parlament Federacije ne usvoji ovaj Zakon u odgovarajućoj formi bez ikakvih amandmana i uslovnih klauzula uz tekst Zakona. Parlament Federacije je 24.07.2001. godine  donio, u istom tekstu, Zakon o organizaciji penzijskog i invalidskog osiguranja F BiH («Sl.novine F BiH», br.32/01). Ovim Zakonom za poslove penzijskog i invalidskog osiguranja osniva se Federalni zavod za penzijsko-mirovinsko i invalidsko osiguranje sa sjedištem u Mostaru. Federalni zavod će se formirati reorganizacijom DF PIO BiH Sarajevo i Zavoda MIO Mostar kao zatečenih nosioca osiguranja. Federalni zavod po ovom Zakonu, je trebao početi sa radom najkasnije do 30.04.2001. godine. Revizijom za 2001. godinu je utvrđeno da do konsolidacije Fonda nije došlo u 2001. godini pa su do 31.12.2001. godine oba Nosioca osiguranja poslovala na teritoriji Federacije BiH.

3.
CILJ REVIZIJE

U skladu sa Zakonom o reviziji budžeta u Federaciji BiH i Međunarodnim revizijskim INTOSAI standardima cilj revizije je da se utvrdi:

· da li su preduzete sve mjere za osiguranje ubiranja i čuvanja javnih prihoda i da se utvrdi da se izvanbudžetski korisnik pridržava zakona, instrukcija i uputa koje se na njega odnose;

· da li se korištenje izvanbudžetskih sredstava vrši u skladu sa propisima i za svrhe koje su utvrđene tim propisima;

· da li je sistem internih kontrola postavljen za sprečavanje i otkrivanje značajnog pogrešnog prikazivanja;

· da li su finansijski izvještaji sastavljeni u skladu sa zakonskom regulativom;

· da li godišnji obračuni odražavaju tačan i istinit prikaz poslovanja tokom godine i stanja na kraju godine;

Revizija takođe uključuje davanje preporuka za dalji rad sa posebnim naglaskom na što efikasniju i ekonomičniju zaštitu imovine i trošenje sredstava kao i stvaranje podloge za uvođenje, primjenu i što efikasniji rad interne kontrole.

4.          NALAZI I PREPORUKE
Tim za reviiju je primjenio procedure na temelju uzorka (F BiH Standard revizije 230, 320, 520 i 530) i dokazne testove na DF PIO BiH u različitim procentima uzorka ovisno od nivoa značajnosti bilansnih pozicija.

4.1.      Menadžment i sistem internih kontrola


Odlukom o unutrašnjoj organizaciji, u DF PIO BIH postoji Sektor kontrole koji prati i proučava propise iz djelokruga Fonda, posebno obračuna i uplate doprinosa za penzijsko i invalidsko osiguranje, vrši kontrolu primjene propisa u filijalama, priprema prijedloge i mišljenja značajne za poslove iz ekonomsko-finansijske oblasti i predlaže mjere u cilju što efikasnije naplate doprinosa. Pored Sektora kontrole, Pravilnikom o unutrašnjoj organizaciji je predviđeno i vršenje kontrole obrade rješenja za penzije koja se obavlja u nekoliko faza čiji je krajnji rezultat donošenje rješenja korisniku o ostvarenoj penziji. 

 
Sistem internih kontrola obuhvata i kontrolu dokumentacije prije dostavljanja računovodstvu na realizaciju. Nakon izvršene revizije, Tim za reviziju je konstatovao da u ovom dijelu, sistem interne kontrole u DF PIO BiH predstavlja prividnu kontrolu, a ne suštinsku. Sistem unutrašnje kontrole kakav se trenutno provodi nije dovoljan da zaštiti imovinu DF PIO BiH. Zbog toga je potrebno da se sistem interne kontrole i proces njenog izvršenja značajno osnaže. Interne kontrole su odgovornost menadžmenta. Sistem internih kontrola podrazumjeva politike i procedure koje bi trebao usvojiti menadžment da bi pomogao ostvarenje ciljeva osiguravanjem što je više moguće redovnog i efikasnog obavljanja posla.  

DF PIO BiH nije donio Pravilnik o knjigovdstvu. U Analitičkim evidencijama su iskazana konta koja nisu usaglašena sa Kontnim planom budžeta u F BiH. 

Tim za revizju je konstatovao da Upravni odbor DF PIO BiH prilikom donošenja odluka i zaključaka nije postupio u skladu sa Zakonom u sljedećim slučajevima:

· Donošenje Odluke o otvaranju novih depozitnih računa za prikupljanje javnih prihoda suprotno proceduri otvaranja depozitnih računa u skladu sa Naredbom koju propisuje Federalni Ministar finansija.

· Donošenje Finansijskog plana za 2001. godinu bez prethodno ispoštovane procedure donošenja Finansijskog plana u skladu sa Zakonom o budžetu u F BiH.

· Upravni odbor nije usvojio Godišnji obračun za 2001. godinu kao ni Izvještaj o izvršenom popisu sredstava i izvora sredstava DF PIO BiH za 2001. godinu.

Preporuka menadžmentu:

· pridržavati se procedure donošenja Finansijskog plana u skladu sa članom 24. Zakona o budžetu u F BiH (“Sl.novine F BiH”, br. 20/98).
· razraditi postupke interne kontrole u svim segmentima koji se odnose na poštivanje i primjenu  zakonskih propisa, kontrolne postupke prije dostavljanja dokumentacije knjigovodstvu, te odgovarajuća uputstva sa kojim će biti upoznati svi zaposleni i kojih će se pridržavati u svom radu.     
· donijeti Pravilnik o knjigovodstvu i uskladiti ga sa Kontnim planom budžata u F BiH.
4.2.      Usklađenost sa zakonskim propisima

U toku revizije finansijskih izvještaja za 2001. godinu Tim za reviziju je konstatovao da DF PIO BiH nije postupio u skladu sa važećim zakonskim propisima u sljedećim slučajevima:

· neusklađenost sa Zakonom o budžetu u F BiH u pogledu procedure donošenja Finansijskog plana DF PIO BiH;

·  neusklađenost sa Naredbom o načinu prikupljanja javnih prihoda koja obezbjeđuje   transparentan način uplate javnih prihoda ( otvaranje depozitnih računa, kompenzacije kao oblik izmirenja obaveza za doprinose).

· neusklađenost sa Zakonom o penzijskom i invalidskom osiguranju u vezi otvaranja podračuna za Vojne osiguranike.

· godišnji obračun za 2001. godinu kao ni Izvještaj o izvršenom popisu sredstava i izvora sredstava DF PIO BiH za 2001. godinu nije usvojen u skladu sa Pravilnikom o knjigovodstvu budžeta u F BiH i Statutom DF PIO BiH.

· iskazivanje sredstava po osnovu privatizacije u prihodima, suprotno Odluci o korištenju novčanih sredstava ostavrenih prodajom preduzeća do uspostavljanja Federalnog zavoda za penzijsko-mirovinsko i invalidsko osiguranje.

· DF PIO BiH nije postupio u skladu sa članom 24. Uredbe o računovodstvu budžeta F BiH, kojim je propisana obaveza sačinjavanja zabilješki uz finansijske izvještaje (u dijelu otpisa sumnjivih i spornih potraživanja i isknjižavanja ratne štete na teret izvora sredstava).

Preporuka menadžmentu:

· preporučuje se menadžmentu da dosljedno primjenjuje zakonske, podzakonske i opće akte.

4.3.
Menadžment i prethodna revizija

U izvještaju o izvršenoj reviziji finansijskih izvještaja za 2000. godinu, date su preporuke menadžmentu DF PIO BiH.

Tim za reviziju je konstatovao da nije postupljeno po sljedećim preporukama:

· nije ispoštovana procedura donošenja Finansijskog plana u skladu sa članom 24. Zakona o budžetu-proračunu u F BiH;

· nije ispoštovana preporuka o transparetnom načinu prikupljanja javnih prihoda u skladu sa Naredbom o uplatnim računima prihoda budžeta i izvanbudžetskih fondova;

· nije ispoštovan član 126. Zakona o penzijskom i invalidskom osiguranju o otvaranju i evidentiranju sredstava za penzijsko i invalidsko osiguranje vojnih osiguranika;

· nisu usaglašena stanja na analitičkim evidencijama kod doznaka sredstava iz budžeta Federacije BiH, između Federalnog Ministarstva finansija i  DF PIO BiH.

Tim za reviziju je konstatovao da je postupljeno po sljedećim preporukama:


· izvršeno je usaglašavanje stalnih sredstava i izvora sredstava;

· priznavanje rashoda se vrši u obračunskom periodu u kojem je i obaveza za plaćanje nastala;

· stope otpisa stalnih sredstava su usklađene sa Pravilnikom o knjigovodstvu budžeta u F BiH;

· Domovi penzionera i Klubovi penzinera sa opremom su vraćeni u bilansnu evidenciju;

4.4.      DONOŠENJE FINANSIJSKOG PLANA

U decembru 2000. godine Upravni odbor je donio Odluku o privremenom finansiranju DF PIO BiH za period 01.01. - 31.03.2001. godine (broj Odluke: UO 16/2000 od 26.12.2000. godine).

Upravni odbor, na sjednici održanoj 30. marta 2001. godine, donio je Finansijski plan DF PIO BiH za 2001. godinu. Međutim, nije ispoštovana procedura donošenja Finansijskog plana u skladu sa članom 24. Zakona o budžetu u F BiH. 


Finansijskim planom za 2001. godinu, DF PIO BiH je planirao prihode u iznosu od 591,181.932 KM. Prihodi su planirani u skladu sa mjerama ekonomske politike koje je Vlada F BiH utvrdila u oblasti plaća i zapošljavanja i to porast zaposlenih od 4%, porast prosječnih neto plaća od 4% uz očekivanje bolje finansijske discipline u izvršavanju obaveza obveznika uplate doprinosa.


Finansijski plan ne sadrži detaljan prikaz svih prihoda i izdataka (rashoda) po kategorijama, podkategorijama i stavkama što je otežavalo praćenje izvršenja finansijskog izvještaja «Godišnji iskaz o izvršenju budžeta-proračuna».


Preporuka manadžmentu:

· poštovati proceduru donošenja Finansijskog plana u skladu sa članom 24. Zakona o budžetu F BiH.

4.5.
IZVRŠENJE FINANSIJSKOG PLANA

4.5.1.    Prihodi

Struktura ukupno planiranih i ostvarenih prihoda za 2001. godinu je sljedeća:

	Red.

broj
	PRIHODI I PRIMICI
	2001. godina
	RAZLIKA

(4-3)
	Index

% (4/3)
	Struktura

kolone 4.

	
	
	Planirano
	Ostvareno
	
	
	

	1
	2
	3
	4
	5
	6
	7

	1.
	Doprinosi po bruto stopi 24%
	454,939.293
	442,078.795
	  -12,860.498
	97,17
	74,41

	2.
	Doprinosi osiguranika Vojske FBiH
	21,449.911
	43,609.529
	22,159.618
	203,31
	7,34

	3.
	Doprinosi zaposlenih u rudnicima po stopi od 10,20%
	10,308.629
	10,474.205
	165.576
	101,61
	1,76

	4.
	Doprinosi za beneficirani staž
	3,801.182
	1,168.608
	- 2,632.574
	30,74
	0,20

	5.
	Doprinos za dobrovoljno osiguranje
	1,625.025
	1,416.618
	-  208.407
	87,17
	0,24

	6.
	Doprinosi za osiguranike zaposlene kod nerezidenta Federacije
	3,229.873
	4,136.841
	906.968
	128,08
	0,70

	7.
	Prihodi po zapisnicima kontrole
	20,833.200
	9,101.046
	-11,732.154
	43,68
	1,53

	8
	Naknadne uplate iz budžeta Federacije
	-
	45,041.710
	45,041.710
	-
	7,58

	
	UKUPNO PRIHODI OD DOPRINOSA (1-8)
	516,187.113
	557,027.352
	40,840.239
	107,91
	93,76

	9.
	Prihodi od pružanja usluga 
	2,000.000
	2,040.443
	40.443
	102,02
	0,34

	10.
	Prihodi iz budžeta
	-
	2,708.739
	2,708.739
	-
	0,46

	11.
	Namjenska sredstva iz privatizacije
	-
	11,629.660
	11,629.660
	-
	1,96

	12.
	Prihodi po osnovu kompenzacija
	-
	20,690.101
	20,690.101
	-
	3,48

	13.
	Tekuće potpore od ostalih nivoa vlasti *)
	72,994.819
	-
	- 72,994.819  
	-
	-

	
	UKUPNO PRIHODI
	591,181.932
	594,096.295
	2,914.363
	100,49
	100,00


*) DF PIO BiH je Finansijskim planom za 2001. godinu planirao prihode u iznosu od 72,994.819 KM za pokriće rashoda po osnovu doprinosa za zdravstvenu zaštitu penzionera, koja su se trebala obezbijediti iz namjenskih prihoda ostvarenih izvan doprinosa za penzijsko i invalidsko osiguranje i drugih prihoda usmjerenih za pokriće penzija i administarativnih troškova.

Ostvareni prihodi DF PIO BiH za 2001. godinu iznose 594,096.295 KM, što je u odnosu na planirana sredstva više za 0,49%.

Struktura ostvarenih prihoda u 2001. godini je sljedeća:

A. Prihodi od poreza i doprinosa iznose 589,347.113 KM, od toga:

· Doprinosi na plaće i radnu snagu


557,027.352 KM

· Porezi na prodaju dobara i usluga


  11,629.660 KM

· Ostali porezi





  20,690.101 KM




Porezi na plaće i radnu snagu predstavljaju ostvarene prihode od doprinosa i iznose 557,027.352 KM ili 93,76% ukupnih prihoda. Prihodi po bruto stopi od 24% iznose 442,078.802 KM i čine 74,41% ukupnih prihoda. Doprinos osiguranika Vojske Federacije u 2001. godini iznosi 43,609.529 KM. U ukupnom iznosu sadržane su i uplate iz budžeta Federacije BiH u iznosu od 27,806.819 KM. U ovom iznosu sadržane su uplate doprinosa vojnim osiguranicima za 1998, 2000 i 2001. godinu. Retroaktivnim uplatama doprinosa za Vojsku Federacije BiH, izmirene su obaveze za doprinose po smanjenoj stopi od 10,20%, odnosno umanjenoj stopi koja je važila do 31.12.2000. godine. U 2001. godini Vojska Federacije BiH je uplaćivala doprinose po važećoj stopi od 24%. 

Doprinosi osiguranika zaposlenih u rudnicima, uplaćivali su se u 2001. godini po smanjenoj stopi od 10,20%  i iznosili su 10,474.205 KM, iako je smanjena stopa važila samo do 31.12.2000. godine prema Odluci Vlade F BiH o privremenom načinu obračunavanja i visini stopa doprinosa za penzijsko i invalidsko osiguranje iz plaća zaposlenih u rudnicima uglja, mangana i barita.

 Uplate iz budžeta Federacije BiH u iznosu od 45,041.710 KM se odnose na sredstva za neisplaćene penzije za avgust 2000. godine u iznosu od 41,556.711 KM i iznos od 3,485.000 KM koji predstavlja doznaku iz budžeta za isplatu dijela penzije za juli 2000. godine. Odlukom Vlade F BiH (Odluka V. broj: 417/2001) ovim doznačenim sredstvima za penzije zatvaraju se obaveze prema DF PIO BiH u cijelosti ili djelimično i to za:

· RUDNIKE u iznosu od                     


 32,003.785 KM

· «KOMBITEX» TK d.o.o. Bihać u iznosu od       
   2,920.325 KM

· «BH STEEL COMPANY» d.o.o. Zenica

   2,965.152 KM

· «ŽELJEZNICE BiH»




   7,152.448 KM  

Tim za reviziju smatra da ovakav način zatvaranja obaveza prema DF PIO BiH nije u skladu sa Naredbom o načinu prikupljanja javnih prihoda, načinu uplate javnih prihoda budžeta i izvanbudžetskih fondova.

U poreznim prihodima su sadržani ostvareni prihodi po zapisnicima kontrole DF PIO BiH u iznosu od 9,101.036 KM i čine 43,68% planiranih prihoda po ovom osnovu.

Prema knjigovodstvenoj evidenciji Federalnog ministarstva finansija, DF PIO BiH je u 2001. godini doznačeno sredstava u iznosu od 68,966.268 KM, a prema knjigovodstvenoj evidenciji DF PIO BiH iz budžeta je doznačeno 75,557.268 KM. Razlika od 6,591.000 KM se odnosi na iznose od 4,500.000 KM koji je DF PIO BiH evidentirao kao doznaku iz budžeta, a ustvari je bila doznaka sredstava Federalnog ministarstva za socijalnu politiku, raseljene osobe i izbjeglice i iznos od 2,091.000 KM koje je Federalno ministarstvo finansija doznačilo DF PIO BiH i koji je u Ministarstvu knjižen u 2000. godini zbog produženja fiskalne godine, a u DF PIO BiH je iskazan kao prihod u 2001. godini jer je Fond fiskalnu godinu završio sa 31.12.2000. godine.  

Porezi od prodaje dobara i usluga su iskazani u iznosu od 11,629.660 KM kao  prihod od privatizacije. Prema Odluci o korištenju novčanih sredstava ostvarenih prodajom preduzeća iz nadležnosti Agencije za privatizaciju Federacije BiH, ova sredstva do uspostavljanja jedinstvenog penzijskog i invalidskog osiguranja uplaćuju se na posebne račune i služiće za sanaciju i osiguranje osnovnog kapitala za penzijsko i invalidsko osiguranje («Službene novine F BiH», br.35/00). Shodno tome ova sredstva nisu trebala biti iskazana kao ostvareni prihod 2001. godine. Na ovaj način prihodi od poreza odnosno ukupni prihodi su u 2001. godini iskazani više za 11,629.660 KM,  kao i ostvareni suficit DF PIO BiH za 2001. godinu. 

Ostali porezi u iznosu od 20,690.101 KM se odnose na:

· Kompenzacije sa Zavodom zdravstvenog osiguranja 

19,512.567 KM

· Retroaktivne uplate (kompenzacija) od pravnih lica 

  1,177.534 KM

Kompenzacije u iznosu od 19,512.567 KM se odnose na kompenzacije između DF PIO BiH i  Zavoda zdravstvenog osiguranja na nivou kantona, kao i kompenzacije između DF PIO BiH, Zavoda zdravstvenog osiguranja i pravnih osoba (cesija). DF PIO BiH je ustupio Zavodima zdravstvenog osiguranja na nivou kantona dio svojih potraživanja po osnovu doprinosa za penzijsko i invalidsko osiguranje na i iz plaća od obveznika uplata doprinosa (po zapisnicima Kontrole PIO-a) za neizmirene obaveze prema Zavodu zdravstvenog osiguranja. U ovom iznosu sadržane su i kompenzacije sa Zavodima za zdravstveno osiguranje po osnovu bolovanja preko 42 dana.

Retroaktivne uplate (kompenzacija) od pravnih lica u iznosu od 1,177.534 KM su realizovane ustupanjem poslovnih prostora na ime izmirenja obaveza po osnovu doprinosa za penzijsko i invalidsko osiguranje na osnovu zaključenih ugovora, sljedećih korisnika:

· Trgovina «BORAC» Travnik u iznosu od


   836.089 KM

· Trgovačko preduzeće «UNEVIT» Konjic u iznosu od

   341.445 KM

Upravni odbor DF PIO BiH dao je saglasnost na zaključivanje ugovora sa ovim korisnicima, koji je suprotan članu 14a. Odluke o izmjenama i dopunama Zakona o doprinosima («Sl.novine FBiH», br. 54/00) jer se ovaj član odnosi na prinudnu naplatu doprinosa iz cjelokupne imovine pravne osobe po Rješenju Porezne uprave.  

U izvještaju o izvršenoj reviziji za 2000. godinu Tim za reviziju je konstatovao da ovakav način izmirivanja obaveza po osnovu doprinosa nije u skladu sa Zakonom o doprinosima kao i Naredbom o uplatnim računima prihoda budžeta i izvanbudžetskih fondova na teritoriji Federacije BiH, kao i način uplate javnih prihoda kojim se obezbjeđuje transparentan način uplate javnih prihoda. Revizijom DF PIO BiH za 2001. godinu utvrđeno je da se ovakva praksa nastavila i u 2001. godini, što znači da se nije postupilo po datim preporukama u Izvještaju o reviziji za 2000. godinu.     

B. Neporezni prihodi iznose 2,040.442 KM i odnose se na:

· Prihodi od pružanja javnih usluga


            1,971.837 KM
· Kamate na deponovana sredstva kod banke


    68.605 KM
U prihodima od pružanja javnih usluga najveće stavke su:

· Prihodi od izdavanja obrazaca i uvjerenja


1,679.756 KM
· Prihodi od pružanja usluga




   132.534 KM

Prihodi od izdavanja obrazaca i uvjerenja se ostvaruju na osnovu Cjenovnika usluga DF PIO BiH i Odluke o izmjeni i dopuni Cjenovnika usluga DF PIO BiH. 

Prihodi od pružanja usluga u iznosu od 132.534 KM se odnose na prihode od pružanja usluga obračuna plaća zaposlenim državljanima BiH u ambasadama kao i prihodi po osnovu zakupnina za iznajmljene poslovne prostore. Uvidom u dokumentaciju Tim za reviziju je konstatovao da u prihodima od pružanja usluga, vlastiti prihodi ostvareni od prodaje obrazaca, uvjerenja kao i izdavanja poslovnih prostora sadržan je porez na promet proizvoda i porez na promet usluga čime su  uvećani prihodi, što nije u skladu sa Pravilnikom o knjigovodstvu budžeta Federacije BiH. 

C. Prihodi iz budžeta iznose 2,708.738 KM.

DF-u PIO BiH je iz budžeta Federacije doznačeno sredstava u iznosu od 75,557.268 KM. Odlukama Vlade Federacije BiH zatvorile su se obaveze po osnovu doprinosa prema DF PIO BiH u iznosu od 72,848.530 KM za pravne osobe navedene u Odlukama. Iznos od 72,848.530 KM je sadržan u poreznim prihodima, razlika od 2,708.738 KM je ostala neraspoređena na pravne osobe pa je ovaj iznos DF PIO BiH iskazao kao prihod iz budžeta. 


Preporuka menadžmentu:

· naplatu prihoda vršiti u skladu sa Naredbom  o uplatnim računima prihoda budžeta i izvanbudžetskih fondova (“Sl.novine F BiH”, br. 55/00, 57/00) .               

· ostvariti veću saradnju sa Federalnim Ministarstvo finansija u cilju usaglašavanja stanja na analitičkim evidencijama kod doznaka sredstava iz budžeta F BiH. Evidencije doznaka se moraju slagati na kraju godine.
· obezbijediti veće angažovanje Sektora kontrole DF PIO BiH i drugih državnih institucija  Finansijske policije i Porezne uprave) na prikupljanju i naplati prihoda po osnovu doprinosa za penzijsko i invalidsko osiguranje.
· obeveze po osnovu poreza na promet proizvoda i poreza na promet usluga za ostvarene prihode od izdavanja obrazaca i uvjerenja te prihoda od iznajmljivanja poslovnih prostora ne predstavljaju prihod pa se prihodi trebaju umanjiti za iznose poreza.

4.5.2.    Rashodi

Finansijskim planom DF PIO BiH za 2001. godinu, planirani su ukupni  rashodi u iznosu od 591,181.932 KM, od toga za tekuće rashode planirano je 589,181.932 KM i za kapitalne izdatke planirano je 2,000.000 KM. Ostvareni rashodi u 2001. godini iznose  584,954.363 KM i manji su za 1,05% u odnosu na planirane rashode.

Pregled izvršenih rashoda i izdataka u 2001. godini prikazan su u sljedećoj tabeli:

	Red.

Broj
	RASHODI I IZDACI
	2001. godina
	RAZLIKA

(4-3)
	Index

% 4/3
	Struktura

kol. 5

	
	
	Planirano 
	Ostvareno
	
	
	

	1
	2
	3
	4
	5
	6
	7

	1.
	Plaće i naknade zaposlenih

-Bruto plaće i naknade

-Naknade troškova zaposlenih
	13,187.924

10,790.185

2,397.739
	10,306.312

8,105.256

2,201.056
	-2,881.612

- 2,684.929

- 196.683
	78,15

75,12

91,80
	1,77

1,39

0,38

	2.
	Doprinosi poslodavca
	1,314.577
	1,291.151
	- 23.426
	98,22
	0,22

	3.
	Izdaci za materijal i usluge

-Putni troškovi

-Izdaci za energiju

-Izdaci za komunalne usluge

-Nabavka materijala

-Izdaci za usluge prevoza i goriva

-Unajmljivanje imovine i opreme

-Izdaci za tekuće održavanje

-Izdaci za osigur. i bank.usluge

-Ugovorene usluge
	13,130.096

150.000

288.000

80.000

700.000

75.000

550.000

175.000

3.420.800

7,690.846
	14,128.157

115.851

301.498

84.557

851.380

298.652

605.690

166.925

6,090.762

5,612.841
	998.061

-  34.149

13.498

4.557

151.380

223.652

55.690

-  8.075

2,669.962

- 2,078.005
	107,61

77,24

104,69

105,70

121,63

398,21

110,13

95,39

178,05

72,98
	2,42

0,02

0,05

0,01

0,14

0,05

0,11

0,03

1,05

0,96

	4.
	Tekući grantovi

-Tekući grantovi pojedincima (penzije)

-Tekući grantovi neprofitnim org.
	561,549.335

561,515.896

33.439
	553,786.788

553,594.685

192.103
	- 7,762.547

- 7,921.211

158.664
	98,62

98,59

574,49
	94,68

94,64

0,04

	5.
	Kamate na domaće pozajmljivanje
	-
	1.181
	1.181
	-
	-

	
	SVEGA TEKUĆI RASHODI
	589,181.932
	579,513.589
	- 9,668.343
	98,36
	99,07

	6.
	Kapitalni  izdaci
	2,000.000
	5,218.412
	3,218.412
	260,92
	0,89

	7.
	Pozajmljivanje pojedincima i neprofitnim organizacijama
	-
	218.562
	218.562
	-
	0,04

	8.
	Otplata primljenih zajmova i kredita
	-
	3.800
	3.800
	-
	

	
	UKUPNO RASHODI I IZDACI
	591,181.932
	584,954.363
	6,227.569
	98,95
	100,00



Bruto plaće i naknade plaća zaposlenih u DF PIO BiH iznose 8,105.256 KM, što je manje u odnosu na Plan za 2,684.929 KM ili 24,08%. Do znatnog smanjenja u odnosu na Plan je došlo zbog netačno utvrđenog iznosa planskih sredstava na poziciji bruto plaća i naknada. Naime, na poziciji planirano u obrascu «Godišnji iskaz o izvršenju budžeta» u okviru ovih sredstava iskazane su i obaveze  za neisplaćene plaće zaposlenih u  DF PIO BiH za X, XI i XII mjesec 2000. godine u ukupnom iznosu od 2,396.952 KM. Tim za reviziju smatra da se za iznos obaveza za neisplaćene plaće iz 2000. godinu nisu trebala uvećati planirana sredstva na poziciji bruto plaća i naknada. Plaće za X, XI i XII mjesec 2000. godine teretile su troškove 2000. godine, a obaveza je izmirena u 2001. godini.


Uvidom u finansijske izvještaje i knjigovodstvene evidencije, Tim za reviziju je utvrdio da iznosi iz knjigovodstvenih evidencija nisu pravilno preneseni na pojedinačne pozicije finansijskog izvještaja.   


Obračun i isplata plaća za prosječno 767 zaposlenih u 2001. godini se vršila primjenom koeficijenata u skladu sa Pravilnikom o sistematizaciji radnih mjesta radnika DF PIO BiH, Pravilnikom o izmjenama i dopunama Pravilnika o sistematizaciji ranih mjesta radnika DF PIO BiH i Odlukom o koeficijentima za obračun plaća radnika u DF PIO BiH.


Uvidom u dokumentaciju utvrđeno je da je u decembru 2001. godine samo zaposlenim Direkcije DF PIO BiH (172 zaposlena) jednokratno isplaćen iznos po 100 KM na koji su obračunati i plaćeni porezi i doprinosi na plaću. Isplata je izvršena bez Odluke, samo na osnovu usmenog dogovora. Pored toga, Tim za reviziju smatra da ova isplata nema karakter plaće nego naknade zaposlenim, pa nije trebala biti iskazana na poziciji plaća nego naknada zaposlenim. 

 
Naknade zaposlenih su isplaćene u ukupnom iznosu od 2,417.458 KM. U finansijskom izvještaju «Godišnji iskaz o izvršenju budžeta» iskazan je iznos od 2,201.056 KM. Razlika od 216.402 KM odnosi se na izdatke za prevoz radnika na posao i s posla, koji je iskazan na poziciji troškova prevoza i goriva, u okviru izdataka za materijal i usluge.


U okviru pozicija naknada troškova zaposlenih iskazane su:

· naknade za godišnji odmor





308.570 KM

· naknade za prevoz






216.402 KM

· naknade za topli obrok




          1,468.252 KM

· naknade za otpremninu





  68.989 KM

· naknade za jubilarne nagrade




    7.114 KM

· naknade za pomoć radnicima




  54.652 KM

· naknade članovima Upravnog odbora



  24.950 KM

· prenos sredstava Sindikatu za pomoć radnicima

             195.490 KM

· naknade za privremene i povremene poslove


  52.101 KM

· ostale naknade






  21.017 KM

Uvidom u dokumentaciju utvrđeno je da se za otpremninu radnicima isplaćuje pet prosječnih plaća zaposlenog radnika koji ide u penziju, a da se za dvije prosječne plaće, plaća porez na dodatna primanja.

U finansijskom planu za 2001. godinu planirana su sredstva u iznosu od 182.680 KM za pružanje pomoći radnicima u slučaju smrti, bolesti i za druge potrebe u okviru aktivnosti Sindikalne organizacije radnika Fonda, Jedinstvene organizacije boraca i Kase uzajamne pomoći. U 2001. godini DF PIO BiH izvršio je prenos sredstava Sindikalnim organizacijama po Filijalama DF PIO BiH u iznosu od 195.490 KM, što je više od Plana za 7,01%. Tim za reviziju smatra da ova izdvajanja nemaju karakter naknada zaposlenim već tekući grantovi neprofitnim organizacijama pa se nisu trebale ni iskazivati na poziciji naknada zaposlenim.

Metodom uzorka utvrđeno je da su u naknadama po osnovu povremenih i privremenih poslova sadržani i drugi izdaci kao što su izdaci za plaćanje fakture za izvršene usluge preseljenja kancelarija i advokatske usluge, što nije u skladu sa Pravilnikom o knjigovodstvu budžeta u F BiH. Ovaj izdatak nema karakter naknada nego izdatka za izvršene usluge.

Izdaci za materijal i usluge su ostvareni u iznosu od 14,128.157 KM što je u odnosu na Plan povećanje za 7,61% ili 998.061 KM. U finansijskom izvještaju «Godišnji iskaz o izvršenju budžeta», ostvareni izdaci za materijal i usluge su više iskazani u odnosu na knjigovodstvenu evidenciju za 216.402 KM, za naknade prevoza sa posla i na posao koje je trebalo biti iskazano na poziciji naknada troškova zaposlenih, kao što je i iskazano u «Bruto bilansu».

Uvidom u dokumentaciju utvrđeno je da se u DF PIO BiH, na početku godine na osnovu zaključka Upravnog odbora, prikupljaju ponude i vrši odabir tri najpovoljnija ponudžača i u toku godine se vrši nabavka materijala naizmjenično od ta tri ponudžača.

Tim za reviziju je izvršio uvid u ugovore za unajmljivanje i plaćanje zakupa poslovnog prostora i nisu utvrđene nepravilnosti. Ukupni izdaci za unajmljivanje imovine i opreme iznose 508.398 KM. U finansijskom izvještaju na ovoj poziciji je iskazan iznos od  605.690 KM, što je rezultat pogrešno preuzetih iznosa sa pozicija iz knjigovodstvene evidencije.

Izdaci za osiguranje i bankarske usluge u iznosu od 6,090.762 KM i ugovorene usluge u iznosu od 5,612.841 KM čine 82,83% ostvarenih izdataka za materijal i usluge. U odnosu na Plan ovi izdaci su povećani za 5,62%. Do povećanja izdataka za osiguranje i bankarske usluge u odnosu na plan došlo je zbog nerealnog planiranja bankarskih usluga kao i iskazivanja dijela bankarskih usluga na poziciji ugovorenih usluga. Ugovorene usluge su smanjenje u odnosu na plan za 2,078.005 KM ili za 25,70%. U Planu na poziciji ugovorenih usluga sadržane su i neizmirene obaveze iz 2000. godine u iznosu od 1,127.788 KM, što je uvećalo planska sredstva na ovoj poziciji. Smatramo da ova sredstva nije trebalo ni planirati u rashodima jer  su ove obaveze iskazane kao rashod u 2000. godini, a u 2001. godini je samo izmirena obaveza.    

Za izvršene usluge isplata penzija putem pošte i banaka, DF PIO BiH plaća proviziju na neto penzijska primanja, na osnovu zaključenih ugovora sa Poštom i bankama.

JP PTT BiH za izvršene usluge DF PIO BiH plaća naknadu od 1% od doznačenih sredstava za penzije, a za izvršene usluge banaka, plaća se naknada čija je visina regulisana ugovorom.

U ukupno ugovorenim uslugama troškovi elektronske obrade podataka iznose 2,412.139               KM i čine 42,97% ugovorenih usluga. DF PIO BiH i Elektronski računski centar zdravstva i penzijskog i i invalidskog osiguranja Sarajevo (ERC ZIPO) zaključili su ugovor o pružanju i korištenju računarskih usluga (poslovi matične evidencije osiguranika, poslovi rješavanja o pravima, poslovi isplate penzija, poslovi registra obveznika doprinosa, poslovi kancelarijskog poslovanja, poslovi plaća i drugo).

Troškovi Instituta za ocjenjivanje radne sposobnosti iznose 1,546.734 KM i čine 27,55% ugovorenih usluga. DF PIO BiH i Institut za ocjenu radne sposobnosti zaključili su Ugovor o obavljanju poslova ocjenjivanja radne sposobnosti za ostvarivanja prava iz penzijskog i invalidskog osiguranja (za poslove vještačenja, donošenje nalaza, ocjena i mišljenje o radnoj sposobnosti osiguranika u prvom i drugom stepenu po konvencijama i domaćim propisima kao i donošenje drugih ocjena radi ostvarivanja prava iz penzijskog i invalidskog osiguranja u prvostepenom i drugostepenom postupku).

Ostale  ugovorene usluge iznose 1,653.968 KM i čine 29,48%  ugovorenih usluga. Najveći iznos odnosi se na otpis sumnjivih i spornih potraživanja u iznosu od 1,027.018 KM. Prema obrazloženju datom Timu za reviziju ova sumnjiva i sporna potraživanja se odnose na ratni period i nastala su kao rezultat pogrešnog knjiženja u tom periodu. 

Porez na promet na prodate obrasce u iznosu od 145.550 KM je uvećao troškove na ovoj poziciji zbog pogrešnog knjiženja jer ovo nije trošak nego predstavlja samo obavezu za porez.

Grantovi pojedincima iznose 553,786.788 KM a odnose se na:

- Neto penzijska primanja u iznosu od 



482,598.078 KM

- Doprinos za zdravstvenu zaštitu penzionera u iznosu od

  70,996.606 KM.

 Neto penzijska primanja u iznosu od 482,598.078 KM posmatrana po korisnicima penzije su:

Korisnici penzija                            Broj korisnika                       Iznos u KM za 2001.godinu


Starosne



94.475


   244,825.136 KM


Invalidske



49.483


     90,902.752 KM


Porodične



88.461


   146,870.190 KM



UKUPNO

           232.419 *)

   482,598.078 KM


*) Podaci na osnovu isplaćene penzije za decembar 2001. godine.


U 2001. godini isplaćeno je dvanaest penzija za 2001. godinu,  penzija za avgust 2000. godine u iznosu od 41,556.710 KM i dio penzije za juli 2000. godine u iznosu od 3,485.000 KM. Krajem 2000. godine kada je Visoki Predstavnik za BiH donio Zakon o izmjenama i dopunama Zakona o penzijskom i invalidskom osiguranju, obavezao je Nosioce osiguranja da iz tekućih mjesečnih prihoda pokrivaju tekuće mjesečne rashode. Tako je DF PIO BiH u 2001. godini, ostvarenim prihodima od doprinosa, isplatio dvanaest penzija uz obračun po koeficijentu smanjenja od 0,84 tokom cijele godine, s obzirom da realizacija prihoda nije bila dovoljna za isplatu punog iznosa penzija, odnosno do usklađenja penzija sa procentom rasta prosječnih plaća na teritoriji Federacije BiH. Vlada Federacije je doznačila sredstava za penzije u ukupnom iznosu od 45,041.710 KM  i to za dio penzije za juli 2000. godine u iznosu od 3,485.000 KM i zaostala penzija za avgust 2000. godine u iznosu od 41,556.710 KM.


Ukupna neto penzijska primanja, doprinos za zdravstvenu zaštitu penzionera i troškovi distribucije penzija (bruto penzijska primanja) čine 96,61% ukupnih tekućih rashoda.

Uvidom u dokumentaciju je utvrđeno da se penzionerima umanjio iznos penzije pojedinačno po 3 KM, a u ukupnom iznosu od  615.380 KM. Ovo umanjenje je izvršeno na prijedlog Ministarstva socijalne politike, raseljenih osoba i izbjeglica a po pozivu za učešće na donatorskoj konferenici iz 2001. godine koja ima za cilj prikupljanje sredstava za dvosmjerni povratak izbjeglih i raseljenih osoba. Ovaj prijedlog je prihvatio Izvršni odbor Skupštine Saveza udruženja građana penzionera. Tim za reviziju smatra da, s obzirom da se radi o dobrovoljnom izdvajanju a ne zakonskoj odredbi, odbijanje od iznosa penzije DF PIO BiH nije mogao izvršiti bez prethodne pismene saglasnosti svakog penzionera. Sredstva su doznačena na računa Saveza udruženja građana penzionera-donatorski fond.


Broj korisnika penzija za decembar 2001. godine i prosječno isplaćene penzije date su u pregledu:

Korisnici penzija

Broj korisnika

Struktura

Prosječan iznos penzije

Starosna penzija

    94.475

  40,65



207,47

Invalidska penzija

    49.483

  21,29



153,58

Porodična penzija

    88.461

  38,06



140,79   
    UKUPNO


  232.419

100,00



170,62


Prema podacima iz decembra 2001. godine, isplaćivana je najniža penzija od 117 KM koju je koristilo 27,53%  (63.996 korisnika), od najniže do zajamčene penzije (od 117 KM do 150 KM) koristilo je 53.013 korisnika ili 22,81%, od zajamčene do najviše (od 150 KM do 530 KM) koristilo je 115.410 korisnika ili 49,66%.


Podaci su preuzeti iz Pregleda statističko finansijskih pokazatelja za decembar 2001. godine.


Zaključak o isplati penzija  donosi Upravni odbor na osnovu člana 6. Statuta DF PIO BIH.

Prema podacima DF PIO BiH broj zaposlenih radnika na području koje pokriva DF PIO BiH iznosi 370.861 radnika, a broj korisnika penzija ovog Fonda je 232.419 korisnika. Odnos aktivno zaposlenih na jednog penzionera je 1,6 zaposlena, što ukazuje, posmatrano sa ovog aspekta, na neznatno poboljšanje priliva sredstava po osnova doprinosa iz plaća i na plaće u odnosu na prošlu godinu kada je odnos zaposlenih na jednog penzionera bio 1,5 zaposlenih. 

U ukupno obračunatim penzijama za 2001. godinu sadržane su Vojne penzije u ukupnom iznosu od 8,565.410 KM.   

Obračun i isplata Vojnih penzija vrši se za tri kategorije osiguranika i to:

· Osiguranici bivše JNA u iznosu od




4,118.816 KM

· Osiguranici prema Zakonu o penzijskom i invalidskom osiguranju
1,560.179 KM

· Osiguranici po Uredbi o povoljnijim uvjetima za sticanje prava na
 

 starosnu penziju vojnih osiguranika vojske F BiH


2,886.415 KM

U 2001. godini donesena je Uredba o prestanku važenja Uredbe o povoljnijim uslovima za sticanje prava na starosnu penziju vojnih osiguranika Vojske Federacije BiH («Sl.novine F BiH», br. 21/01). Ovom Uredbom prestaje da važi Uredba donesena o povoljnijim uslovima za sticanje prava na starosnu penziju osiguranika Vojske Federacije BiH («Sl.novine F BiH»; br. 2/00). 

Uvidom u osobne kartone vojnih osiguranika utvrđenoj je da su prema Uredbi o prestanku važenja Uredbe o povoljnijim uslovima za sticanje prava na starosnu penziju, limitirani najviši iznosi u skladu sa Zakonom o penzijskom i invalidskom osiguranju.  

· Izuzetne penzije  predstavljaju prava stečena prije rata (prije 1992. godine) za penzionisana lica iz oblasti nauke, kulture, sporta, rudarstva, radnika MUP-a i druge. Ukupan iznos izuzetnih penzija u 2001. godini je bio 16.843 KM i ima tendenciju pada u odnosu na 2000. godinu.

· Inostrane penzije u ukupnom iznosu od 1,834.442 KM se isplaćuju državljanima Federacije u inostranstvu i stranim državljanima koji se isele radi stalnog boravka u inostranstvu. Ove penzije se isplaćuju na osnovu međunarodnog ugovora sa odnosnom državom, odnosno sporazuma o plaćanju ovih primanja u inostranstvu.

· Penzije drugih Republika u iznosu od 6,033.704 KM su penzije koje su korisnici penzija ostvarili u republikama bivše SFRJ, a državljani su Federacije i njihovo prebivalište je na teritoriji Federacije BiH (član 146. Zakona o penzijskom i invalidskom osiguranju). Ove penzije isplaćuje DF PIO BiH. 

Radi bržeg i efikasnijeg rješavanja prava iz penzijskog i invalidskog osiguranja potpisan je Sporazum o međusobnim pravima i obavezama u sprovođenju penzijskog i invalidskog osiguranja. (“Sl.novine FBiH”, br.24/00) između tri Nosioca osiguranja u Bosni i Hercegovini. Kada osiguranik poslije 30.aprila 1992. godine navrši penzijski staž kod više Nosioca osiguranja svaki Nosioc osiguranja određuje penziju prema propisima koje primjenjuju i određuju dio penzije koji pada na njegov teret.
Sporazum između tri Nosioca osiguranja u Bosni i Hercegovini obavezao je Nosioca da međusobno obezbjeđuju dokumentaciju i podatke. DF PIO BiH, Javnom fondu za penzijsko i invalidsko osiguranje Republike Srpske i Zavodu za mirovinsko i invalidsko osiguranje Mostar, ustupa podatke matične evidencije osiguranika korisnika prava koji se odnose na period do 30.04.1992. godine.

Radna grupa formirana na nivou sva tri Nosioca osiguranja u BiH, u cilju lakšeg sprovođenja Sporazuma, kreirala je obrasce kojim Nosioci osiguranja jedni druge izvještavaju o vremenu osiguranja ostvarenom na njihovom području poslije 30.04.1992. godine u cilju sprečavanja nezakonitog (dvostrukog) korištenja penzija.  

Na kraju 2001. godine ostalo je neriješeno 4.169 zahtjeva za ostvarivanje prava iz penzijskog i invalidskog osiguranja ili 6,2% od ukupnog broja predmeta za rješavanje. Uz primjenu domaćih propisa ostalo je neriješeno 3.425 zahtjeva ili 7,4% od ukupnog broja za rješavanje. Uz primjenu Međunarodnih ugovora na kraju godine ostalo je neriješeno 744 zahtjeva ili 3,5% od ukupnog broja predmeta za rješavanje. Najveći broj žalbi odnosio se na rješenja o ostvarivanju prava iz invalidskog osiguranja (ocjena radne sposobnosti) tako da je Institutu za ocjenu radne sposobnosti povodom žalbi upućeno 1.777 spisa na drugostepeno vještaćenje. Vrhovnom sudu Federacije BiH, radi vođenja upravnog spora, ustupljeno je 481 predmet od čega je Sud odbio 185 tužbi, a 95 tužbi uvažio (Podatak preuzet iz Izvještaja o radu za 2001. godinu).

 Doprinos za zdravstvenu zaštitu penzionera iznosi 70,996.606 KM, a obračunava se na neto penzijska primanja po stopi od 14,942%. 

Grantovi neprofitnim organizacijama su izvršeni u iznosu od 192.102 KM i odnose se na:

· Humanitarna organizacija penzionera «SANUS»


39.004 KM

· Sufinansiranje lista «ZAJEDNICA»


           123.970 KM

· Donacije za penzionere povratnike



20.000 KM

  Index ostvarenja ovih izdataka je 574,49 i rezultat je pogrešnog planiranja ove pozicije bilansa na poziciji ugovorenih usluga, o čemu se mora ubuduće više voditi računa prilikom planiranja. 


Humanitarnoj organizaciji građana penzionera BiH “SANUS” se uplaćuju sredstva mjesečno na osnovu zaključenog ugovora br. DF-473/96.


Novinsko-izdavačkoj organizaciji “ZAJEDNICA” Sarajevo se uplaćuju sredstva mjesečno na osnovu zaključenog Ugovora (Ugovor br.DF-1-365-A/98) o učešću u finansiranju lista “Zajednica”kao i štampanje i distribucija biltena «PIO GLASNIK» na osnovu ispostavljenih faktura.  


    Donacija za penzionere povratnike predstavlja pomoć penzionerima povratnicima u ranija mjesta prebivališta. DF PIO BiH je ova sredstva doznačio na račun Saveza udruženja građana penzionera. Donacija je izvršena na osnovu Zaključka Upravnog odbora DF PIO BiH br. UO-217/01.

Preporuka menadžmentu:

· rashode planirati po bližim namjenama i raščlaniti ih po kategorijama i podkategorijama radi lakšeg praćenja izvršenja istih u odnosu na Finansijski plan.

· ostvareni izdaci trebaju se kretati u visini planiranih. 

· uskladiti Kontni plan DF PIO BiH sa Kontnim planom budžeta F BiH.

· isplate zaposlenim vršiti u skladu sa Pravilnikom o plaćama, a knjiženje isplata u skladu sa Pravilnikom o knjigovodstvu budžeta u F BiH.

· porez na promet proizvoda i usluga knjižiti u skladu sa Pravilnikom o knjigovodstvu budžeta Federacije BiH.

· obustave iz penzija zasnovane na dobrovoljnoj osnovi vršiti uz suglasnost svakog penzionera. 

4.5.3.
GOTOVINA, KRATKOROČNA POTRAŽIVANJA I   

                               RAZGRANIČENJA 

a) Gotovina

Uvidom u analitičku evidenciju i «Bruto bilans» utvrđeno je da je stanje gotovine u blagajni sa 31.12.2001. godine 7.552,47 KM. 


Novčana sredstva na žiro računu vodila su se kod 4 (četiri) poslovne banke i to: POSTbanka, UNIVERZAL banka, UNION banka i CENTRAL PROFIT banka. Poslovne jedinice DF PIO BIH imale su otvorene akreditive kod poslovnih banaka u mjestu gdje posluju ove poslovne jedinice. 


U 2001. godini DF PIO BiH nije imao otvorenih deviznih računa kod poslovnih banaka.

 Na dan 31.12.2001. godine ukupna novčana sredstva su iznosila 10,790.366,90 KM što odgovara stanju po popisu za 2001. godinu i podatku u finansijskom izvještaju.

Stanje novčanih sredstava na dan 31.12.2001. godine je sljedeće:

· Depozitni račun POSTbanka BiH

          2,862.135,85 KM

· Depozitni račun POSTbanka-Ostali doprinosi
             339.909,50 KM


· Depozitni račun UNION banka


610.368,53 KM

· Depozitni račun CENTRAL PROFIT banka

761.063,29 KM

· Depozitni račun UNIVERZAL banka


377.947,71 KM

Novčana sredstva-depozitni računi                        4,951.424,88 KM


· Račun privatizacije-Postbanka

          3,366.314,74 KM

· Račun vlastiti prihodi-Postbanka


157.659,79 KM

· Račun za stanove-Posbanka



  19.474,26 KM

· Račun stambenih sredstava



  10.414,59 KM

· Transakcijski račun-Postbanka

          2,237.883,28 KM


· Transakcijski računi u Filijalama


  39.642,89 KM

     Novčana sredstva-Izdvojeni računi
                       5,831.389,55 KM


     Sredstva u blagajni




    7.552,47 KM  

     UKUPNO NOVČANA SREDSTVA
        10,790.366,90 KM
 

Naredbom o uplatnim računima prihoda budžeta i vanbudžetskih fondova na teritoriji Federacije BiH, načinu uplaćivanja tih prihoda, načinu i rokovima za raspoređivanje tih prihoda korisnicima i izvještavanju korisnika o njima za 2001. godinu («Sl.novine F BiH», br.55/00), je propisan Depozitni račun za prikupljanje javnih prihoda  (doprinosa) izvanbudžetskog fonda – DF PIO BiH i to kod Postbanke BiH (br. Računa:187-010-0000000198). DF PIO BiH je u vrijeme kad je donesena Naredba, otvorio još jedan Depozitni račun kod Postbanke sa namjerom da se posebno evidentiraju sredstva doprinosa po osnovu dobrovoljnog osiguranja (br. Računa 1870100000000295). Ovaj račun je otvoren bez Odluke Upravnog odbora DF PIO BiH, nije objavljen u «Sl.novinama F BiH», niti je Ministar finansija donio Naredbu o ovom uplatnom računu. U «Sl.novinamaF BiH», br. 42/01 je objavljena Odluka Upravnog odbora o otvaranju još tri nov Depozitna računa DF PIO BiH za uplatu doprinosa kod poslovnih banaka: UNIVERZAL, UNION i CENTRAL PROFIT banka. Kod ovih banaka DF PIO BiH je imao otvorene transakcijske račune koji su postali depozitni. Federalni Ministar finansija nije donio Naredbu o ovim uplatnim računima javnih prihoda. Poslovne banke su obavijestile svoje komitente o novim Depozitnim računima za uplatu doprinosa, pa su komintenti od oktobra 2001. godine uplaćivali doprinose i na ove račune. Ova tri računa su istovremeno i Depozitni i Transakcijski, tako da su na njima evidentna sredstva uplate doprinosa i izmirivanje tekućih obaveza DF PIO BiH. Na kraju 2001. godine DF PIO biH je imao otvorenih 5 (pet) depozitnih računa, a Naredbom je propisan samo jedan depozitni račun.  

Uvidom u knjigovodstvenu dokumentaciju utvrđeno je da se sredstva za penzijsko i invalidsko osiguranje vojnih osiguranika i dalje ne vode na podračunu DF PIO BiH što nije u skladu sa članom 126. Zakona o penzijskom i invalidskom osiguranju (“Sl.novine FBiH”, br.29/98), a  što je konstatovao Tim za reviziju DF PIO BiH za 2000. godinu.

Na računu prvatizacije na dan 31.12.2001. godine stanje sredstava je bilo 3,366.315 KM. U 2001. godini od privatizacije je prikupljeno 11,629.660 KM. Zaključkom Vlade Federacije BiH (V.broj:668/2001 od 27.12.2001. godine) data je Saglasnost da se iz sredstava ostvarenih u postupku privatizacije izvrši pozajmica za isplatu penzija za XII mjesec 2001. godine i to: DF PIO BiH u iznosu od 5,000.000 KM i Zavodu MIO Mostar u iznosu od 4,000.000 KM. Uvidom u dokumentaciju iz 2002. godine utvrđeno je da su sredstva pozajmica vraćena na poseban račun privatizacije, koji se vodi u DF PIO BiH.

Ukupno prikupljena sredstva od privatizacije u 2000. godini iznosila su 18,414.407 KM.  Sredstva privatizacije su utrošena za isplatu dijela penzija za juli 2000. godine u iznosu od 18,311.752 KM. Na saldu sa 31.12.2000. godine je ostalo 102.655 KM. Za utrošena sredstva iz privatizacije nije izvršen povrat u 2001. godini.   

Preporuka menadžmentu:

· postupiti u skladu sa članom 126. Zakona o penzijskom i invalidskom osiguranju (“Sl.novine FBiH”, br. 29/98) i otvoriti poseban račun za prikupljanje sredstava vojnih osiguranika.

· otvaranje Depozitnih računa za prikupljanje javnih prihoda vanbudžetskih fondova vršiti u skladu sa Naredbom o uplatnim računima javnih prihoda budžeta i vanbudžetskih fondova koju donosi Federalni Ministar finansija («Sl.novine F BiH», br.55/00). 

· s obzirom da Depozitni računi služe isključivo za prikupljanje javnih prihoda, partije transakcijskih računa odvojiti od partija Depozitnih računa. 

· na dan 31.12. Depozitni računi trebaju biti ispražnjeni, odnosno stanje se treba svesti na nulu (0).

b) Kratkoročna potraživanja

Revizijom je utvrđeno da ukupna kratkoročna potraživanja sa stanjem na dan 31.12.2001. godine iznose 5,135.470,49 KM, čiju strukturu dajemo u sljedećem pregledu:

·   potraživanja od MIO Mostar


          4,000.000,00 KM


·   potraživanja od Zavoda zdravstvenog osig.ZE-DO Kantona
532.993,47 KM

·   potraživanja za otkupljene stanove

     
     
  71.214,26 KM

·   potraživanja od POST banke za neispl.penzije   
     
396.457,98 KM

·   sumnjiva i sporna potraživanja



  80.147,08 KM

·   potraživanja od ostalih pravnih lica

         
         
  30.822,44 KM

·   potraživanja od ambasada za usluge

         
         
    2.800,00 KM

·   potraživanja za akontacije za službeni put
         
         
    1.995,10 KM

·   potraživanja od Zavoda za zdravstvenu zaštitu

  19.040,16 KM

Potraživanja od MIO Mostar u iznosu od 4,000.000 KM  se odnose na datu pozajmicu sa računa privatizacije, za koju je izvršen povrat sredstava u 2002. godini.

Potraživanja od Zavoda zdravstvenog osiguranja Zenica 532.993 KM se odnose na potraživanja DF PIO BiH od Zavoda zdravstvenog osiguranja ZE-DO Kantona koja su zatvorena kompenzacijom u 2002. godini.  

Potraživanja po osnovu otkupa stanova na dan 31.12.2001. godine  iznose  71.214,26 KM i predstavljaju potraživanja za proknjižene ugovore o otkupu stana za koja nije izvršena uplata stana putem certifikata u momentu dostavljanja ugovora računovodstvu na knjiženje. 

Potraživanja od POSTBANKE u iznosu od 396.457,98 KM odnose se na potraživanja za neisplaćene penzije. Tim za reviziju je utvrdio da se sredstva nisu vraćala DF PIO BiH, nego su se koristila za izmirenje obaveza Fonda za proviziju banke ili su se usmjeravala po nalogu Fonda za isplate penzija u drugim Kantonima. 


Preporuka menadžmentu:
· obezbijediti redovan povrat sredstava za neisplaćene penzije sa računa banke na račun DF PIO BiH.

4.5.4.    STALNA SREDSTVA

Na dan 31.12.2001. godine iskazana je nabavna vrijednost stalnih sredstava u iznosu od 79,734.518 KM, otpisana vrijednost u iznosu od 10,958. 054 KM i sadašnja vrijednost u iznosu 68,776.464 KM. 


Struktura stalnih sredstava je sljedeća:

· Građevinski objekti



       15,860.909 KM

· Zemljište




              62.732 KM

· Stanovi




       51,117.771 KM

· Oprema




         9,697.757 KM


· Sredstva u pripremi



         2,995.348 KM 

UKUPNA nabavna vrijednost stalnih sredstava         79,734.518 KM

Ispravka vrijednosti stalnih sredstava                         10,958.054 KM

Sadašnja vrijednost stalnih sredstava

       68,776.464 KM

U 2001. godini izvršena su ulaganja u stalna sredstva u iznosu od 4,340.518 KM. Struktura ulaganja u stalna sredstva u 2001. godini je sljedeća:

-ulaganja u poslovnu zgradu u Sarajevu

         2,881.717 KM

-nabavka opreme



            239.462 KM i

-ulaganje (uknjiženje) dva poslovna objekta                  1,219.339 KM
 

Ulaganjem sredstava u 2001. godini u iznosu od 2,881.717 KM u poslovnu zgradu u Sarajevu (ul. Ložionička 2) završeno je investiranje u ovaj objekat. Konačna vrijednost uloženih sredstava u rekonstrukciju ovog objekta sa opremom iznosi 7,067.662 KM.  Uvidom u knjigovodstvenu dokumentaciju utvrđeno je da je vrijednost ovog građevinskog objekta u visini uloženih sredstava za investicije u ovaj objekat. Investicijska ulaganja u ovaj poslovni objekat su se vršila uglavnom iz vlastitih sredstava. Poslovna zgrada DF PIO BiH je data na upotrebu bez Odluke Upravnog odbora o usvajanju Zapisnika Komisije za primopredaju poslovne zgrade.Uvidom u dokumentaciju utvrđeno je da je Upravni odbor donio Odluku br. UO: 227/01 da se tekuća sredstva sa računa vlastitih prihoda u iznosu  od 315.000 KM prenesu na račun investicija za plaćanje izdataka za adaptaciju i sanaciju poslovne zgrade. DF PIO BiH nema izdvojeni račun za investicije. Prijenos sredstava je izvršen sa transakcijskog računa doprinosa na račun vlastitih prihoda sa kojeg se vrši plaćanje investicija za sanaciju poslovne zgrade. Iz ovog se zaključuje da se dio doprinosa za penzijsko i invalidsko osiguranje koristi za investiranje u stalna sredstva. 

Rekonstrukcija poslovne zgrade otpočela je 1998. godine. Tim za reviziju je  utvrdio da nema dokumentacije o prethodno izvršenoj procjeni vrijednosti poslovnog objekta što je bilo obavezno prije rekonstrukcije objekta. Aktiviranjem ovog poslovnog objekta nabavna vrijednost je jednaka visini ukupno uloženih sredstava za rekonstrukciju objekta, što je nerealno jer ne sadrži procjenjenu vrijednost ratom razrušenog objekta. Sadašnja vrijednost prethodno razrušenog poslovnog objekta je isknjižena u potpunosti kao ratna šteta na teret izvora sredstava u 2001. godini. Nabavna i ispravka vrijednosti ovog poslovnog objekta je isknjižena u 1995. godini.

U 2001. godini su isknjižena potraživanja za ratnu štetu u iznosu od 33,537.591 KM i odnose se  na sadašnju vrijednost sljedećih objekata i opreme:

- Zgrada «Socijalnog osiguranja» u iznosu od


  2,662.394 KM

- Dom penzonera «Nedžarići» u iznosu od


21,645.570 KM

- Poslovna zgrada DF PIO BiH-Filija Bihać u iznosu od

     132.330 KM

- Oprema u iznosu od





  9,097.297 KM

 Odluku o isknjiženju ratne štete u iznosu od 33,537.591 KM nije donio Upravni odbor već je isknjiženje izvršeno na osnovu Zapisnika o izvršenom popisu za 2001. godinu kojeg je sačinila Komisija za popis. Upravni odbor DF PIO BiH takođe nije donio Odluku o usvajanju Izvještaja o izvršenom popisu sredstava i izvora sredstava za 2001. godinu zbog toga što je raspušten prije 31.12.2001. godine. Upravni odbor Federalnog zavoda za penzijsko-morovinsko i invalidsko osiguranje, takođe nije donio Odluku o usvajanju Izvještaja o popisu zbog nemogućnosti dogovora o nadležnosti ova dva Upravnog odbora.

Zbog nerealnog iskazivanja vrijednosti građevinskih objekata kako obnovljenih tako i ratom razrušenih, Tim za reviziju smatra da je neophodno angažovati stručni tim koji će izvršiti procjenu vrijednosti svih građevinskih objekata koji su evidentirani u poslovnim knjigama DF PIO BiH kako bi u knjigovodstvu bile iskazane realne vrijednosti tih objekata. Kao primjer nerealnog iskazivanja podataka u knjigovodstvu navodi se knjigovodstvena vrijednost ratom razrušenog objekta «Dom penzionera Neđarići» u Sarajevu koja iznosi 8,047.200 KM i obnovljene poslovne zgrade «Socijalnog osiguranja» u Sarajevu čija je knjigovodstvena vrijednost 6,547.594 KM.   

Tim za reviziju je utvrdio da su u DF PIO BiH uknjižena dva objekta u iznosu od 1,219.339 KM. Ovi objekti su uknjiženi na osnovu Ugovora kojim su ustupljani poslovni prostori pravnih lica u Travniku i Konjicu za neuplaćene doprinose DF PIO BiH. Ovakav vid izmirenja obaveza po osnovu javnih prihoda (doprinosa) nije u skladu sa Naredbom o uplatnim računima javnih prihoda budžeta i izvanbudžetskih fondova, načinu uplaćivanja tih prihoda, kojom se obezbjeđuje transparentan način prikupljanja javnih prihoda, na što je ukazao i Tim za reviziju DF PIO BiH u 2000. godini.

Iznos od 239.462 KM se odnosi na nabavku opreme i to: nabavka automobila u Filijali Bihać u iznosu od 23.970 KM i nabavka ostale opreme (kancelarijska oprema) u iznosu od 215.492 KM. 

Prilikom nabavke stalnog sredstva (automobila), nije se postupilo u skladu sa Uredbom o nabavci roba, uslugama i ustupanju radova, jer nisu prikupljene tri ponude da bi se izvršio izbor najpovoljnijeg ponudžača.   

Uvidom u obračun amortizacije utvrđeno je da su kod otpisa stalnih sredstava primjenjene godišnje stope otpisa koje su propisane Pravilnikom o knjigovodstvu budžeta-proračuna u F BiH (“Sl.novine F BiH”, br.6/99), što znači da se postupilo po datoj preporuci Tima za reviziju iz 2000. godine.

Ukupna vrijednost investicija u toku iznosi 2,995.348 KM. Ove investicije se odnose na predratna ulaganja  i to:

- Poslovni prostor «Šik Ključ» Sarajevo


1,562.567 KM

- Poslovni prostor «Enver Šiljak» Tuzla


1,083.548 KM

- Poslovnica Bužim




     36.767 KM

- Poslovnica Čelić - Tuzla



     32.467 KM

- Stanovi Direkcije




   280.000 KM

Tim za reviziji DF PIO BiH za 2000. godinu je dao preporuku da se preispitaju ova investicijska ulaganja koja su započeta prije rata posebno za one investicije u toku zbog kojih je pokrenut spor kod suda te da se ispita mogućnost realizacije započetih investicija kako bi se okončao ovaj proces. Tim za reviziju DF PIO BiH za 2001. godinu smatra da treba preispitati ova investicijska ulaganja kao i vrijednosti investicijskih ulaganja s obzirom da se radi o predratnim ulaganjima. 

Dugoročni plasmani sa stanjem na dan 31.12.2001. godine iznose 27,920.488 KM i odnose se na:

· Tim za revizju DF PIO BiH u 2000. godini je dao preporuku da se Domovi i Klubovi penzionera uknjiže u bilans. Ovi objekti su se trebali uknjižiti na stalnim sredstvima van upotrebe, a ne na dugoročnim plasmanima. Tim za reviziju smatra da je neophodno aktivnije angažovanje na rješavanju statusa Klubova i Domova penzionera.

· Stambene kredite date radnicima za potrebe dovođenja stana ili kuće u funkciju u iznosu od 208.302 KM i dugoročne kredite date radnicima na ime otkupa stana za gotovinu u iznosu od 65.486 KM. U ovim iznosima je sadržana kamata na date kredite u iznosu od 1% godišnje, koja shodno članu 16. Pravilnika o knjigovodstvu budžeta u F BiH, nije trebala biti iskazana na ovom kontu jer se dugoročnim plasmani evidentiraju u visini plasiranih sredstava.  

Sredstva za stambene kredite i dugoročne kredite date radnicima za otkup stana su obezbjeđena iz sredstava dobivenih prodajom stanova za gotov novac, odnosno od dijela sredstava koja pripadaju DF PIO BiH od prodaje stanova. Stambeni krediti su dodjeljivani na osnovu Pravilnika o rješavanju stambenih pitanja radnika Fonda i Odluke Upravnog odbora Fonda o rješavanju stambenih pitanja radnika u Fonda putem dodjele kredita. Na osnovu Pravilnika, Komisija za utvrđivanje prijedloga za dodjelu kredita zaposlenika Fonda, je utvrdila Rang listu za rješavanje stambenih pitanja zaposlenika Fonda. 

Preporuka menadžmentu:

· Upravni odbor treba usvojiti Godišnji obračun za 2001. godinu i Izvještaj o izvršenom popisu sredstava i izvora sredstava na dan 31.12.2001.godine.
· aktivnije se angažovati na rješavanju  investicija u toku koja su  iz predratnog perioda i zauzeti stav po ovom pitanju. 
· isknjiženje iz poslovnih knjiga vršiti na osnovu Odluke Upravnog odbora DF PIO BiH o usvajanju Izvještaja o popisu. 

· izvršiti procjenu vrijednosti građevinskih objekata koja su isknjižena kroz ratnu štetu i na osnovu procjene izvršiti uknjiženje u poslovne knjige.
· aktivnije se angažovati na rješavanju imovinskih pitanja vlasništva Klubova i Domova penzionera.

· Domove i Klubove penzionera knjižiti u skladu sa Pravilnikom o knjigovodstvu budžeta u F BiH.
· kamatu, koja je sadržana u dugoročnim plasmanima - stambeni krediti dati radnicima, preknjižiti u skladu sa Pravilnikom o knjigovodstvu budžeta u F BiH.  
4.5.5.   KRATKOROČNE OBAVEZE I RAZGRANIČENJA

U finansijskom izvještaju «Bilans stanja» na poziciji kratkoročnih obaveza na dan 31.12.2001. godine evidentirane su obaveze u iznosu od 373,116.381 KM, a sastoje se od:

·  kratkoročne tekuće obaveze



372,851.164 KM

·  obaveze prema radnicima



           1.001 KM

·  kratkoročni krediti                                                    
           6.352 KM

·  kratkoročna razgraničenja


       
       267.994 KM                                           

Kratkoročne tekuće obaveze

Uvidom u finansijske izvještaje, analitičku evidenciju i elaborat o popisu obaveza, utvrđeno je da se na poziciji kratkoročnih obaveza sa 31.12.2001. godine, nalazi iznos od 372,851.164 KM, a odnose se na:

· obaveze za ukalkulisane penzije za

  period septembar-decembar 2000. godine


166,717.673 KM

· obaveze za doprinos za zdravstveno 

osiguranje penzionera



 
203,427.980 KM

· provizija pošte za isplaćene penzije


         
       881.327 KM

· ukalkulisana provizija za neisplaćene

penzije za septembar-decembar 2000. godine
    
    1,665.592 KM

· obaveze prema dobavljačima


        
       158.592 KM

Iznos od 166,717.673 KM odnosi se na obaveze po osnovu ukalkulisanih penzija za period septembar-decembar 2000. godine. Obaveza je stvorena na osnovu isplaćene julske penzije iz 2000. godine.


Iznos od 203,427.980 KM je obaveza za zdravstveno osiguranje penzionera iz 2001. godine i iz ranijih godina. Tim za reviziju je utvrdio da DF PIO BiH izmiruje neznatno ove obaveze plaćanjem. Izmirivanje se vrši uglavnom putem kompenzacija sa Zavodom za zdravstvenog osiguranja Kantona izuzev Kantona Sarajevo. 

Obaveze za ukalkulisane penzije za period septembar-decembar 2000. godine i obaveze za doprinos za zdravstveno osiguranje penzionera čine 99,3% ukupnih tekućih obaveza. 

Iskazane obaveze za proviziju za isplaćene penzije iznose 881.327 KM, a ukalkulisane obaveze za proviziju banke po osnovu 4 (četiri) neisplaćene penzije za period septembar-decembar 2000. godine iznose 1,665.592 KM. 

Uvidom u dokumentaciju utvrđeno je da obaveze prema dobavljačima iznose 158.592 KM. U ukupnim obavezama prema dobavljačima sadržane su obaveze za PTT usluge, el. energiju, komunalne usluge i dr.


Kratkoročni krediti i zajmovi

Kratkoročni krediti i zajmovi u iznosu od 6.352 KM se odnose na razgraničenu kamatu po datim dugoročnim stambenim kreditima.

Kratkoročna razgraničenja



Na poziciji kratkoročnih razgraničenja iskazan je iznos od 267.994 KM koje se odnose na:
· obaveze prema kantonalnim fondovima u iznosu od

       109.029 KM

· nenaplaćen prihod od prodaje stanova u iznosu od

       155.185 KM

· ostale obaveze u iznosu od




           3.780 KM

Uvidom u dokumentaciju utvrđeno je da je DF PIO BiH na poziciji kratkoročnih razgraničenja knjižio ugovore za otkup stana za gotovinu. Aneksom ugovora došlo je do promjene u načinu plaćanja, umjesto gotovinom plaćanje se izvršilo certifikatima, što nije pravilno provedeno u knjigovodstvu pa se preporučuje da se svi Aneksi ugovora kojim su promjenjeni načini plaćanja pravilno evidentiraju u knjigovodstvu.  

Preporuka menadžmentu:
· u saradnji sa Vladom F BiH preduzeti adekvatne mjere na prevazilaženju problema  nedostajućih sredstava za isplatu zaostalih penzija i doprinosa za zdravstvenu zaštitu penzionera.
· izvršiti ispravku knjiženja Aneksa ugovora za otkup stanova certifikatima.

4.5.6. 
IZVORI SREDSTAVA


Ukupni izvori sredstava na klasi 5 iskazani u finansijskom izvještaju «Bilans stanja» iznose  83,458.566 KM. Sredstva na klasi 0 (nula) se razlikuju od iznosa izkazanog na ukupnim izvorima sredstava na klasi 5 (pet) za 273.978 KM. Uvidom u knjigovodstvenu dokumentaciju utvrđeno je da se ova razlika odnosi na dugoročne plasmane-stambeni krediti dati radnicima DF PIO BiH koji se knjigovodstveno ne evidentiraju na izvorima sredstava.

Uvidom u dokumentaciju utvrđeno je da je ukupan iznos potraživanja (po sadašnjoj vrijednosti), po osnovu ratne štete iznose 33,537.591 KM, koji je konstatovan u Izvještaju o izvršenoj reviziji za 2000. godinu isknjižen na teret izvora sredstava u 2001. godini na osnovu Zapisnika Komisije za popis sredstava i izvora sredstava bez Odluke Upravnog odbora, što nije u skladu sa članom 67 Pravilnika o knjigovodstvu budžeta-proračuna u F BiH.

DF PIO BiH prema članu 124.  Zakona o penzijskom i invalidskom osiguranju (“Sl.novine F BiH”, br.29/98) treba da izdvaja sredstva u stalnu rezervu dok ne dostigne iznos 10% planiranih prihoda za tekuću godinu, a sredstva rezervi bi se koristila za održavanje likvidnosti Nosioca osiguranja. Uvidom u dokumentaciju DF PIO BiH nije izdvajao sredstva u stalnu rezervu. 


4.5.7.
VANBILANSNA EVIDENCIJA

Revizijom je utvrđeno da se na vanbilansnoj evidenciji nalazi ukupan iznos od 32,509.840 KM. Ovaj iznos se odnosi na sljedeće stavke:

· Dom penzionera Mostar





14,341.660 KM

· Sredstva standarda MIO





  2,362.570 KM

· Sredstva standarda Republika Srpska



  6,221.430 KM

·  Ostala potraživanja-Klubovi penzionera Republika

       Srpska i MIO Mostar





  9,584.180 KM

Ostala potraživanja u iznosu od 9,584.180 KM odnose se na sredstva društvenog standarda-Klubovi penzionera i poslovne prostore sa opremom koja se nalaze na područjima koji pokriva Javni fond Republike Srpske a koja su do rata pripadala Samoupravnoj interesnoj zajednici penzijskog i invalidskog osiguranja Bosne i Hercegovine i području koje pokriva MIO Mostar.


Preporuka menadžmentu:


Upravni odbor Federalnog zavoda za penzijsko-mirovinsko i invalidsko osiguranje u okviru svoje nadležnosti treba da pokrene postupak i zauzme stav u vezi imovine iskazane na vanbilansnoj evidenciji i da se uskladi evidencija između Nosioca osiguranja ( Dom penzionera Mostar - Hotel «ERO» se u DF PIO BiH vodi na vanbilansnoj evidenciji i istovremeno u stalnim sredstvima Zavoda MIO Mostar).

5.
RAČUNOVODSTVO


Timu za reviziju su prezentirani finansijski izveštaji DF PIO BiH za 2001. godinu, koji su predstavljeni setom računovodstvenih iskaza. Ovi izvještaji su sačinjeni u skladu sa Zakonom o budžetu F BiH i Pravilnikom o knjigovodstvu budžeta u F BiH.


Uvidom u dokumentaciju, utvrđeno je da Godišnji obračun nije usvojio Upravni odbor DF PIO BiH. Finansijski izvještaji su predati nepotisani. Potpisivanje finansijskih izvještaja je izvršeno naknadno od strane ovlaštenih osoba DF PIO BiH. Takođe je utvrđeno da Upravni odbor DF PIO BiH nije usvojio Elaborat o popisu sredstava i izvora sredstava za 2001. godinu. U knjigovodstvu su provedena knjiženja po izvještaju o popisu Komisije za popi, što nije u skladu sa Pravilnikom o knjigovodstvu budžeta u F BiH. 


DF PIO BiH nije donio Pravilnik o knjigovodstvu, koji je neophodan zbog specifičnosti poslovanja i evidentiranja poslovnih promjena na odgovarajućim kontima u skladu sa Kontnim planom budžeta. Uz finansijski izvještaj nisu sačinjene zabilješke što je bilo neophodno za specifična knjigovodstvena evidentiranja u skladu sa računovodstvenim standardima.


Kod knjigovodstvenog evidentiranja poslovnih promjena ne postupa se u svim slučajevima u skladu sa Pravilnikom o knjigovodstvu budžeta F BiH.


Softwer za vođenje knjigovodstva nije usklađen sa Kontnim planom budžeta. Knjigovđa, na kraju godine, mora prilagođavati podatke u Bruto bilansu, bilansnoj šemi u finansijskim izvještajima, što rezultira mehaničkim greškama koje utiču na pogrešno iskazivanje podataka u finansijskim izvještajima.


Elektronski računski centar (ERC ZIPO) vrši evidentiranje, obračun i obradu podataka o korisnicima prava iz penzijskog i invalidskog osiguranja, obradu finansijskog i materijalnog knjigovodstva Fonda, evidentiranje stalnih sredstava Fonda, obračun plaća zaposlenih u Fondu i druge poslove navedene Ugovorom br.DF-1-BD-1-1727/00 zaključenim između ERC ZIPO i DF PIO BiH. Ovaj računski centar nije u sastavu DF PIO BiH. Početkom rada Federalnog zavoda za penzijsko-mirovinsko i invalidsko osiguranje, ERC ZIPO je nastavio pružati usluge i u 2002. godini, dok se ne riješi njegov status.   


Preporuke menadžmentu:

· donijeti Pravilnik o knjigovodstvu DF PIO BiH sa razrađenim računovodstvenim politikama za sva specifična knjigovodstvena evidentiranja.

· uz Godišnji obračun sačiniti računovodstvene zabilješke sa obrazloženjima za sva bitna knjigovodstvena evidentiranja.

· evidentiranje poslovnih promjena vršiti na osnovu pravovaljane knjigovodstvene dokumentacije u skladu sa Pravilnikom o knjigovodstvu F BiH.

· softwerska rješenja vođenja knjigovodstva prilagoditi Kontnom planu budžeta F BiH.

6.
ZAKLJUČAK


Na osnovu izvršene revizije finansijskih izvještaja za 2001. godinu DF PIO BiH, skrećemo pažnju na sljedeće:

· sprovođenje procedure donošenja Finansijskg plana DF PIO BiH vršiti u skladu sa članom 24. Zakona o budžetu u F BiH. 

· usvajanje Godišnjeg obračuna i Izvještaja o popisu sredstava i izvora sredstava vršiti u skladu sa članom 6. Statuta DF PIO BiH.

· otvaranje Depozitnih računa DF PIO BiH vršiti u skladu sa Naredbom o otvaranju uplatnih računa javnih prihoda budžeta i izvanbudžetskih fondova.

· prikupljanje sredstava po osnovu doprinosa vršiti u skladu sa Naredbom o načinu prikupljanja javnih prihoda i Zakonom o doprinosima.

· otvoriti podračun za evidentiranje i prikupljanje sredstava doprinosa vojnih osiguranika u skladu sa članom 126. Zakona o penzijskom i invalidskom osiguranju.

· isknjižavanje iz poslovnih knjiga vršiti na osnovu Odluke Upravnog odbora, u skladu sa Pravilnikom o knjigovodstvu budžeta u F BiH.

· kontni plan DF PIO BiH prilagoditi kontnom planu budžeta F BiH.

· aktivnije se angažovati na rješavanju imovinskih pitanja vlasništva Domova penzionera i Klubova penzionera.

· izvršiti procjenu vrijednosti građevinskih objekata koja su isknjižena kroz ratnu štetu i na osnovu procjene izvršiti uknjiženje u poslovne knjige.

· aktivnije se angažovati na rješavanju pitanja investicija u toku koje se odnose na period prije rata i zauzeti stav po ovom pitanju.

· upravni odbor treba da zauzme stav u okviru svojih nadležnosti, u vezi imovine iskazane na vanbilansnoj evidenciji kao i da se uskladi evidencija imovine Nosioca osiguranja u BiH.

· u saradnji sa Vladom F BiH preduzeti adekvatne mjere na prevazilaženju problema  nedostajućih sredstava za isplatu zaostalih penzija i doprinosa za zdravstvrenu zaštitu penzionera.
· donijeti Pravilnik o knjigovodstvu DF PIO BiH sa razrađenim računovodstvenim politikama za sva specifična knjigovodstvena evidentiranja.

7.
NAKNADNI DOGAĐAJI

Federalni zavod za penzijsko-mirovinsko i invalidsko osiguranje otpočeo je sa radom 01.01.2002. godine u čiji sastav su ušli DF PIO BiH Sarajevo i Zavod za mirovinsko osiguranje Mostar (MIO Mostar). Federalnim zavodom upralja Upravni odbor a rukovodi privremeni direktor.

Vlada Federacije BiH je imenovala Komisiju za primopredaju službenih akata između Federalnog zavoda i zatečenih Nosioca osiguranja. Da bi Komisija mogla uspješno obaviti postavljeni zadatak, zatečeni Nosioci morali su izvršiti odgovarajuće pripreme, što podrazumjeva i izradu Godišnjeg obračuna, odnosno finansijskih izvještaja za 2001. godinu. Godišnje obračune za 2001. godinu kao i Elaborat o popisu sredstava i izvora sredstava za 2001. godinu, su sačinjeni od strane zatečenih Nosioca osiguranja. Upravni odbor DF PIO BiH Sarajevo i MIO Mostar nisu usvojili ove dokumente iz razloga nenadležnosti. Naime, Upravni odbor DF PIO BiH i MIO Mostar je razriješen 31.12.2001. godine, a od 01.01.2002. godine, Upravni odbor Federalnog zavoda za penzijsko-mirovinsko i invalidsko osiguranje preuzima funkciju upravljanja.

Neusvojeni Godišnji obračun zatečenih Nosioca osiguranja, je uzrok nepreuzimanja službenih akata, odnosno izrade početnog bilansa. Upravni odbor Federalnog zavoda donio je Odluku da se opšta akta DF PIO BiH i MIO Mostar primjenjuju do 31.03.2002. godine. Ni u ovom roku nisu se uspjele realizirati određene pretpostavke za donošenje opštih akata Fedrealnog zavoda, tako da se i dalje radi o opštim aktima  zatečenih Nosioca osiguranja. Veliki dio poslova u vezi sa integracijom Federalnog zavoda nisu dovršena, osnovne pretpostavke za donošenje opštih akata Federalnog zavoda nisu realizovane, što otežava rad na uspostavi Federalnog zavoda, kako je to regulisano Zakonom o organizaciji penzijskog i invalidskog osiguranja Federacije BiH.

Sredinom 2002. godine, funkciju Upravnog odbora preuzela je Vlada Federacije, a Federalnim zavodom rukovode privremeni direktor i zamjenik direktora.

KOMENTAR


Ured za reviziju budžeta/proračuna Federacije BiH je dostavio Federalnom zavodu za penzijsko-mirovinsko i invalidsko osiguranje na očitovanje Izvještaj o izvršenoj reviziji Društvenog fonda penzijskog i invalidskog osiguranja BiH (DF PIO BiH). U ostavljenom roku Federalni zavod za penzijsko-mirovinsko i invalidsko osiguranje se nije očitovalo po ovom Izvještaju.

